
trakis gani ga giwan hiya nyan mwah pqyanux ita Tayal. maki calay
gaga nya. mhebung qa trakis lga mica qa ana baqun kmluh la. mhebung qa
trakis ga mrwang son naha ke na tayal. ro iyik usa ta kmluh ga mhyuboq
musa tmalam siliq ha. maha cqani qa gaga ta ita Tayal. blaq pnqwas siliq ga,
gbyan mwah muyax Iga mkkayal maha musa ta son nanu mtiyaw gqa yaw
gani maha. qnxan ta ita Tayal cyunga ga, piyux ryax musa ptyawun qa yaw
gani ga, halan ta sbayux mcwahi ta. nanu mica tehok ryax na kmluh trakis
lga, mnama mkayal maha qutux gatu qmayah ca ga, musa pisa hi musa
sbayux kya? kmluh trakis ga magal calay ryax, memaw khmay calay ga
cquliq musa sbayux.

1yik kmluh gani ga mnahu msheloq ha. msheloq ro mkayal bnheci
maha musa son nanu mtiyaw qa yaw gani. ima lalu qa puqing pbhul? ima
lalu ga musa maki cka? glax na cka qani musa pisa hi ga, binah cka gani uyi1
ga musa pisa cquliq nya. pisang maha magan hi kya glax ga, musa magan hi
kya m’iyil uyi. mpux hi kya glax ga, musa mpux hi kya binah nya uyi. nanu
mica mgaring ta kmluh ga si ta pbkux kya glasuw gmayah qani. saying

mlikuy maki cka, naha qa puqing pbhul. bihah naha gani ga kknerin mwah

kmluh trakis

kmluh trakis. piyux knluh naha ro so’un qa gba naha lga, sbiq naha kya
mlikuy cyan maki cka gaca la. ro mlikuy hiya Iga psqunun nya gabax snliy
naha trakis gani. hblan nya ro psktan nya na abax cyaping qa qutux bingan
trakis qani.

nanu ga cyaping sbhul naha qani ga, s’agal naha toyu abax na cyaping.
slayun naha cikay ro si khlah abax nya qani la. ro pgyan naha cikay ro mbe
lga, mica ga qani sbhul naha trakis.

nanu psaniq na yaw trang ta kmluh gani? ke na snibil bnheci ga, ka
hmut mgwas, ka hmut mkrayas. mkrayas cimu, ro ini ga mqwas cimu ga
psaniq maha. kiwun cimu na lilux ini ga lilux royiq maha ke bnheci ta.

ita Tayal gani ga mtiyaw ana nanu na yaw ga, ini ta hmut ro maki gaga
ta. ini ta glux gaga ro mhmut ta mtiyaw lga psaniq maha bnheci. ana utux na
bnheci uyi ga ini ta nya khlangiy uyi la. ana nanu na yaw aki ta ptyawun ga

iyat ta thyayun mtiyaw uyi la.

